
Қазақстан Республикасының Бірінші Президенті күніне арналған «Сейфуллин оқулары – 9:
жоғарғы білім және ғылым дамуындағы жаңа бағыт» атты Республикалық ғылыми-теориялық
конференция материалдары = Материалы Республиканской научно- теоретической конференции
«Сейфуллинские чтения – 9: новый вектор развития высшего образования и науки» посвященная
дню Первого Президента Республики Казахстан. – 2013. – Т.2, ч.1. – Б. 249-250

ЖАҺАНДАНУ ДӘУІРІНДЕГІ ДІНИ ЭКСТРЕМИЗМ МЕН ТЕРРОРИЗМ

Есмағұлов М.

Бүкіл әлемнің саяси, әлеуметтік, экономикалық, мәдени және рухани
жағдайына ықпал етіп отырған діни экстремизм мен терроризм ХХІ ғ. ең бір
өзекті мәселелерінің біріне айналып отыр. Террорлық актілерге итермелейтін
антогонизмдер және қайшылықтар өсе түсуде.

Қазіргі кезде діни фундементализм мен лаңкестік бір ғана аймаққа, бір
ғана мемлекетке тән нәрсе болмай отыр. Әлемдік дәрежеде лаңкестікке
апаратын діни экстремизм жалғаса түсуде. Түрлі топтар осыны пайдалану
арқылы саяси-экономикалық мәселелерді шешуге тырысуда. Бұл ретте
Қазақстан Президенті Н.Ә.Назарбаев былай деп атап көрсетті: «Қазақстанда
терроризм, сепаратизм және экстремизм проблемалары бар. Әсіресе
халықаралық терроризмнің кең қанат жайғанын және халықаралық
қауымдастық пен аймақтардың саяси-әлеуметтік және экономикалық
мәселелермен ұштасып, саясиланғанын ескерсек, олардың тарапынан
туындаған қауіп ойдан шығарылған емес, нақты және шынайы өмірлік қауіп»
2001 ж. 11 қыркүйектегі АҚШ-тағы болған террорлық акт жаңаша сипат алып,
терроризммен күрестің бұрын тарихта болмаған халықаралық жаңа кезеңіне
негіз болды.

Ал Орталық Азиядағы орын алып отырған дін атын жамылған
экстремизм мен торроршылдықтың саяси-әлеуметтік негіздерін зерттеу өте
актуальды мәселе.

Біріншіден, дінге байланысты экстремизм мен террор кеше мен бүгін
ғана пайда болған құбылыс емес. Оның ертеден келе жатқан тарихи тамыры
терең. Қазіргі лаңкестік әрекеттердің мәнін түсінуде адамзат тарихындағы
діни көзқарастар мен саясаттарды ғылыми жағынан зерттеудің маңызы
ерекше. Өйткені ол, осы кездегі діни экстремизм мен терроризмнің
саяси-әлеуметтік негіздерін анықтауға жәрдемдеседі.

Екіншіден, қазіргі кезде Қазақстан Орталық Азияға қақпа рөлін атқарып
тұр. Себебі, мұнда негізгі интелектуалдық және техникалық потенциал және
үлкен табиғи ресурс шоғырланған. Қазақстан әрі Европалық, әрі Азиялық
мемлекет.

Орталық Азиядағы діни экстремизм мен терроризмнің Қазақстанға
тигізер ықпалы қандай Ауғанстандағы талибандарға, Аль-Каеда ұйымдарына
соққы бергінімен, ортаазиялық мемлекеттерге діни экстремизм қауіп сейілген
жоқ. Мұнда халықаралық экстремистік ұйымдардың ұялары сақталған.

Үшіншіден, астам державалар тарапынан лаңкестікке ғана күресте
қарсы кінәлілерді біліп алмай, оның туу себептерін анықтап алмай тұрып
беталды соғыс жүргізу орын алуда. Олай болса «діни экстремизм», «исламдық



терроризм» туралы әлемдік ақпарат құралдарындағы даурықпа
науқаншылықтарда, біздіңше, ғылыми дәлелдемелер жетіспейді, оны
бағалауда біржақталық басым.

Төртіншіден, еліміз тәуелдіздік алғалы діннің дамуына кең жол
ашылды. Көп жыл кеңес тегеуірінін көрген мұсылман қауымы Құран-Кәрімде
еркін оқуға мүмкіндік алды.Террорист ұйымның мүшесі қандай бір мұсылман
елдің азаматы болса болғаны, әлгі бұлақтар дереу «мұсылман террористтер»
дей салады. Ал, басқа діндегі террорист топтар туралы болғанда, олардың діні
айтылмайды да басшысының ғана аты немесе шыққан жерінің аты, ең
болмағанда саяси көзқарасы ғана айтылады. Мәселен, Испаниядағы
«ЭТА-БАСК» тобы туралы ешқашанда «Христиан террорист Баск тобы» деп
айтпайды олар. Солтүстік Ирландиядағы «ИРА» ұйымы туралы «христиан
католик террористік ұйымы ИРА» деп ешкім айтқан емес! Токйодағы метрода
улы газ шашып көптеген адамдардың өлуіне себеп болған Жапониядағы
буддист «Аум Синрике» сектасы туралы «Буддист террористтер» деп ешкім
айтқан емес. Сондықтан, мұның негізінде Исламды көре алмаушылық және
Исламды жағымсыз етіп көрсету секілді жауыз пиғылдар болғанын айта
кетуіміз керек. Дүниежүзі осыдан да Орта Азия елдерін террористік елдер
қатарына жатқызады.

Біздің елімізде терроризм мәселесі де өте үлкен мәселеге айналып
жатыр. Былтыр ғана Тараз қаласында болған оқиғаны еске алайық. Ол
жағдайда не болғанын барлығымыз жақсы білеміз. 2011 жылы 12 қарашада
жанкешті Мақсат Қариевтің қолынан қаза болғандардың бесеуі – құқық
қорғау органының қызметкерлері, ал екеуі қарапайым тұрғындар еді.
Қылмыскер гранатаны іске қосу кезінде жол полициясының капитаны Ғазиз
Байтасов оны денесімен жауып, тоқтатқан болатын. Алайда сол сәтте
полицейдің өзі де лаңкеспен бірге ажал құшты. Қызметтік міндетін атқарып
жүріп қаза болған Байтасовқа Елбасы жарлығымен «Халық қаһарманы» атағы
берілді. Сонымен қатар, құрметіне бюст қойылып, қала көшелерінің бірі оның
есімімен аталды.

Қазіргі кезде Республикамызда арнайы экстремизим мен терроризмге
қарсы тұратын органдар, комитеттер құрылып жатыр. Бұл органдар тек осы
мәселемен айналысатын болады. Осыдан бізге терроризм қандай үлкен
мәселе, біздің елімізге қауіп төніп тұрғандығын көруге болады.

